
 Долбоор 
КЫРГЫЗ РЕСПУБЛИКАСЫНЫН МИНИСТРЛЕР КАБИНЕТИНИН ТОКТОМУ
Кыргыз Республикасынын Министрлер Кабинетинин
2021-жылдын 17-майындагы №7 "Убактылуу  сырткы
башкаруучуну дайындоонун тартибин бекитүү жөнүндө" 
токтомуна өзгөртүүлөрдү киргизүү тууралуу
"Кыргыз Республикасынын Өкмөтү жөнүндө" Кыргыз Республикасынын конституциялык Мыйзамынын 10 жана 17-беренелерине ылайык Кыргыз Республикасынын Министрлер Кабинети токтом кылат: 
 1. Кыргыз Республикасынын Министрлер Кабинетинин 2021-жылдын 17-майындагы №7 "Убактылуу  сырткы башкаруучуну дайындоонун тартибин бекитүү жөнүндө" токтомуна төмөнкүдөй өзгөртүүлөр киргизилсин:
-токтомдун аталышындагы "дайындоонун" деген сөздөн кийин "жана анын ишинин" деген сөздөр менен толукталсын;  
-аталган токтом менен бекитилген Убактылуу  сырткы башкаруучуну дайындоонун тартибинде:

1) тиркеменин аталышындагы  "дайындоонун" деген сөздөн кийин "жана анын ишинин" деген сөздөр менен толукталсын;  
 2) 1-пункт "ошондой эле  сырткы башкаруучунун ишинин тартибин" деген сөздөр менен толукталсын; 
 3) 2-пункт төмөнкүдөй редакцияда баяндалсын: 
 "2. Убактылуу  сырткы башкаруучунун милдети Кыргыз Республикасынын мыйзамдарында белгиленген тартипте киргизилген убактылуу  сырткы башкаруу мезгил аралыгында юридикалык жактын өндүрүштүк, экономикалык жана башка иштерин үзгүлтүксүз камсыз кылуу болуп саналат.
 4) 4-пункттагы "ушул Тартиптин 2-пунктунда каралган максаттар үчүн атайын дайындалган" деген сөздөр алып салынсын;
5) 5-пункттун 2-пунктчасынын төртүнчү абзацында "ишке ашыруу" деген сөздөрдөн кийин "жана башкаруу" деген сөздөр менен толукталсын; 
6)  7-пункт төмөнкүдөй редакцияда баяндалсын:

«7.  Сырткы башкаруучу  Кыргыз Республикасынын акционердик коомдордун ишин жөнгө салуу чөйрөсүндөгү мыйзамдар, башка ченемдик актылардын, убактылуу сырткы башкаруу жол-жобосунда турган коомдун уставы менен бекитилген коомдун аткаруу органынын компетенциясынын чегинде  учурдагы жетекчиликти ишке ашырат жана юридикалык жактын финансылык-экономикалык ишин  жүргүзөт, жана төмөнкүдөй иш-аракеттерди ишке ашырууга укуктуу: 
 1) эмгектик, жарандык-укуктук, анын ичинде тышкы экономикалык бүтүмдөрдү түзүү;

2) убактылуу тышкы башкаруу мезгилинде операцияларды жүргүзүү үчүн банк мекемелеринде атайын эсептешүү эсептерин ачуу жана жабуу;

3) төлөмдөрдү өткөрүү жана акча каражаттарын жана алардын эквиваленттерин берүү;

4) юридикалык жактын атынан ишеним катсыз иш-аракеттерди жүзөгө ашыруу;;

5) кызматкерлерге жана үчүнчү жактарга ишеним кат берүү;

6) юридикалык жактын мамлекеттик, сот жана башка органдарда өкүлчүлүгү;

7) коомдун аткаруу органынын Уставга, мыйзамдарга, акционердик коомдордун ишин жөнгө салуу чөйрөсүндөгү Кыргыз Республикасынын башка ченемдик укуктук актыларына каршы келбеген башка ыйгарым укуктарын ишке ашыруу.»;
7)   8-пунктта:

 1-пунктчадагы  "жана аларга түздөн-түз ээ болууга" деген сөз алып салынсын;

 6-пунктча "коомдун уставдагы максаттарына жетүү үчүн"   деген сөздөр менен толукталсын;
8)  9-пункт төмөнкүдөй редакцияда баяндалсын:

«9. Коомдун катышуучулары (уюштуруучулары), акционерлери, жетекчилери, кызматкерлери сырткы башкаруучуга анын функциялык милдеттерин аткарууга ар тараптуу көмөк көрсөтүшү керек. 
         Кыргыз Республикасынын мамлекеттик органдары, мекемелери жана уюмдары убактылуу  сырткы башкаруу мезгилинде уставдык ишине тиешелүү болгон коомдун убактылуу  сырткы башкаруусундагы кайрылууларын ыкчам жана өз убагында кароону камсыз кылууга, ошондой эле коомдордун үзгүлтүксүз ишин камсыз кылууга багытталган жардамдарды көрсөтүүгө тийиш.
9)  10-пункт төмөнкүдөй редакцияда баяндалсын:
"10. Убактылуу  сырткы башкаруу мөөнөтүнүн ичинде  сырткы башкаруучу коомдун каражаттарынын эсебинен сый акы алат. Сый акы төлөп берүү ыйгарым укуктарын убактылуу токтоткон коомдун аткаруучу органын жетектеген адамдын сый акысынын өлчөмүндө аныкталат.";
10) 11-пунктта "коомдо" деген сөздөн кийин "убактылуу" деген сөз менен толукталсын; 
11) Төмөнкүдөй мазмундагы 11-1 пункту менен толукталсын:
"11-1.  Сырткы  башкаруучунун иши, анын иштөө шарттары, анын ичинде сый акынын өлчөмү жөнүндө маалымат купуя болуп саналат жана үчүнчү жактарга ачыкка чыгарылбайт.";
12)  12-пункт төмөнкүдөй редакцияда баяндалсын:

  "12. Сырткы башкаруучу төмөнкүдөй учурларда өз милдеттерин аткаруудан бошотулушу мүмкүн:

1) сырткы башкаруучуга карата кылмыш иши боюнча соттун өкүмү мыйзамдуу күчүнө киргенде;

2)
Кыргыз Республикасынын Министрлер Кабинетинин Төрагасынын сырткы башкаруучунун анын милдеттерин аткаруудан бошотуу жөнүндө өтүнүчүн канааттандырганда; 

3) сырткы башкаруучунун милдеттерин аткарууга    тоскоолдук кылуучу жагдайлар аныкталганда же пайда болгондо;

4) сырткы башкаруучу ишке ашыруу үчүн дайындалган жол-жоболор белгиленген тартипте токтогондо (аяктаганда);
 
5) убактылуу башкаруучунун ишин талдоонун жыйынтыктары боюнча мамлекеттик мүлктү башкаруу чөйрөсүндөгү ыйгарым укуктуу органдын сунуштамасы боюнча. 
13)  13-пункт  "мыйзамдарына" деген сөздөн кийин "жана ушул Тартип менен" деген  сөздөр менен толукталсын.
14) 14-пункт  сүйлөмдүн башында "Убактылуу" деген сөз менен толукталсын
2.  Ушул токтом кол коюлган күндөн тартып күчүнө кирет.

